
Ekonomiaren aldagai nagusiak 
 

 2012 2013 
2013 2014 

II III IV I II 

EAE-KO EKONOMIA        

BPG   -2,0 (*) -1,7 (*) -1,5 -1,1 -0,3 0,4 0,9 

Kontsumo pribatua -1,6 (*) -1,0 (*) -0,9 -1,3 -0,1 0,2 1,4 

Kontsumo publikoa -0,9 (*) -1,4 (*) -2,1 -1,1 -2,3 1,0 0,5 

Kapital eraketa gordina -7,0 (*) -4,6 (*) -4,0 -3,8 -0,3 -1,1 -0,1 

Barne eskaria  -2,8 (*) -1,9 (*) -1,8 -1,8 -0,5 0,1 1,0 

Esportazioak  -4,7 (*) 0,9 (*) 2,9 5,5 3,1 3,4 2,3 

Inportazioak  -5,7 (*) 0,4 (*) 2,3 4,0 2,7 2,6 2,4 

Lehen arloa 10,9 (*) -5,5 (*) -1,6 -1,8 -12,9 -1,3 7,7 

Industria -5,2 (*) -2,6 (*) -2,7 -1,9 0,0 0,5 0,7 

Eraikuntza -7,6 (*) -4,7 (*) -6,6 -5,2 -1,2 -1,4 -1,4 

Zerbitzuak -0,4 (*) -0,9 (*) -0,7 -0,4 -0,1 0,6 0,9 

Balio erantsi gordina -2,1 (*) -1,6 (*) -1,6 -1,1 -0,3 0,4 0,8 

Ekoizkinen gaineko zerga garbiak -1,1 (*) -2,7 (*) -0,5 -0,6 -0,6 0,4 1,9 

        

ESPAINIAKO EKONOMIA        

BPG  -2,1 (*) -1,2 (*) -1,7(*) -1,0(*) 0,1 (*) 0,7 (*) 1,3 (*) 

Kontsumo pribatua -3,0 (*) -2,3 (*) -3,0 -1,8 0,7 1,7 2,4 

Kontsumo publikoa -3,7 (*) -2,9 (*) -3,4 0,2 -3,5 -0,2 1,1 

Kapital finkoaren eraketa gordina  -8,1 (*) -3,8 (*) -5,8 -5,3 -1,7 -1,2 1,2 

 - Aktibo finko materialak --- --- -6,1 -5,6 -2,5 -1,8 1,1 

 - Eraikuntzan --- --- -10,1 -9,8 -8,6 -8,6 -3,4 

 - Ekipamendu ondasunetan --- --- 1,7 2,2 9,5 10,9 8,6 

 - Aktibo finko immaterialak --- --- -3,3 -2,9 6,0 3,8 2,7 

Nazio eskaria (ekarpena) --- --- -3,6 -2,1 -0,6 0,7 1,9 

Esportazioak  1,2 (*) 4,3 (*) 9,5 3,5 3,7 7,4 1,7 

Inportazioak  -6,3 (*) -0,5 (*) 3,2 0,6 2,7 8,6 3,9 

        

NAZIOARTEKO EKONOMIA        

BPG        

AEB 2,3 2,2 1,8 2,3 3,1 1,9 2,6 

Txina 7,7 7,7 7,5 7,8 7,7 7,4 7,5 

Japonia 1,5 1,5 1,4 2,4 2,4 2,7 0,0 

Europar Batasuna -0,4 0,1 -0,1 0,2 1,1 1,4 1,2 

Eurogunea -0,7 -0,4 -0,6 -0,3 0,5 0,9 0,7 

Alemania  0,7 0,4 0,5 0,3 (*) 1,1 (*) 2,2 (*) 1,3 (*) 

Frantzia   0,0 0,2 0,7 0,3 (*) 0,8 (*) 0,8 (*) 0,1 (*) 

Erresuma Batua 0,3 1,7 1,7 1,7 2,7 2,9 3,2 

        

Iturria: Eustat, INE eta Eurostat. 
(*) KES-2010 sailkapen berriaren arabera kalkulatutako hazkunde tasak 

EKONOMIA ETA PLANGINTZA ZUZENDARITZA  1 

Laburpena 

 

Buletin honetan, Eusko Jaurlaritzaren Ogasun eta Finantza Sailak 2014 eta 2015 

urteetarako egin duen BPGaren hazkunde aurreikuspen berria eskaintzen da. 

Aurreikuspenaren gaurkotze honek ez ditu aldatzen uztailean zenbatetsi ziren gehikuntza 

tasak, aurtengoa %1,0an eta 2015ekoa %1,7an geratzen baitira, nahiz eta hazkundearen 

osaera zertxobait ezberdina den. Eustatek hiruhilekoko kontu ekonomikoen hirugarren 

hiruhilabeteko aurrerapena argitaratu izanak aurreikuspenaren balioa indartu du, Sailak 

aurreratu zituen emaitzekin bat etorri delako. Halaber, Eustaten aurrerapenak adierazten 

du autonomia erkidegoko lanpostuen kopurua %0,5 hazi zela urte arteko tasan, jarraian 

lortzen den bigarren gehikuntza delarik. 

 

Lan merkatua aztertzen duten bi inkesta nagusiek seinalatzen dute EAEko langabezia tasak 

oraingo atzeraldiko punturik gorena 2014ko hasieran markatu zuela, eta harez geroztik 

moteltzeko joera leuna erakusten ari dela. Hain zuzen ere, BJAk %14,5ean kokatu du bere 

estimazioa eta BAIk, berriz, %15,2an. Biek jaitsiera esanguratsua hauteman dute urte 

hasieratik, bi estatistikak bat egiteko prozesu batean daudela, bereziki gizonen langabeziari 

dagokionean. Hala eta guztiz ere, langabezia tasak erakutsi duen moteltzeko joeraren 

arrazoi nagusietako bat biztanleria aktiboaren jaitsiera da. 

 

Kontsumoko prezioei dagokienez, KPIk aldakuntza tasa positiboak, baina txikiak, 

berreskuratu zituen, eta %0,1eko urte artekoa jaso zuen irailean, abuztuko %-0,3 haren 

ondoren. Gorakada hori, neurri handi batean, indizearen osagai gorabeheratsuenetan 

gauzatu da, hots, energiako ekoizkinetan eta elikagai freskoetan, erregaien salneurria 

berriro merkatu zen arren. Dena dela, %2,0ko helburuaren oso azpitik dago oraindik KPI 

indizea, inguruneko ekonomietan gertatzen den bezala. 

 

EAEko enpresen konfiantza, urratsez urrats, itzultzen ari da, baina aurtengo azken zatian 

susperraldi hori zertxobait galgatu da, INEk eskaini dituen konfiantza indizearen emaitzen 

arabera. Ezkortasuna begi bistakoagoa da amaitu berri den hiruhilekoaz eman dituzten 

erantzunetan. Aitzitik, hasi berria den hiruhilekoaz galdetzen dutenean, konfiantza gehiago 

dago. Oro har, EAEko emaitzak Estatuko batez bestekoarenak baino apur bat hobeak dira. 

 

Munduko ekonomia nagusien hazkunde tasak, hirugarren hiruhilekokoak, argitaratzen hasi 

dira. Datu horien artean, Txinako hazkundearen leuntze arina, %7,3ra artekoa, eta 

AEBetako (%2,3) zein Erresuma Batuko (%3,0) sendotasuna azpimarratu behar dira. 

Eurogunearen barnean, INEk Espainiarentzat eman duen aurrerapena bakarrik ezagutu da, 

urte arteko tasa %1,6an kokatu duena, aurreko datua hiru hamarrenetan gaindituz. 

 

Azkenik, NDFk munduko ekonomiarentzat aurkeztu dituen azken aurreikuspenak bildu 

ditugu. Beraietan, beherantz zuzendu ditu garapen bidean dauden herrialdeen, Japoniaren 

eta, bereziki, Eurogunearen aurreikuspenak. Oso deigarriak dira Alemaniako, Frantziako eta 

Italiako datuetan egin dituen jaitsierak. Aitzitik, Erresuma Baturako aurreikuspena bere 

horretan utzi du eta Espainiarakoa, berriz, zertxobait hobetu. Erakunde horrek hazkundea 

areagotzeko neurriak hartzea gomendatzen dio Euroguneari eta egiturazko erreformak 

egitea azaleratzen ari diren herrialdeei.  

2  DIRECCIÓN DE ECONOMÍA Y PLANIFICACIÓN   

EAEko ekonomia %1,7 haziko da 2015ean 
 

Ogasun eta 

Finantza Sailak 

ekonomiaren 

hazkunde 

aurreikuspenak 

eguneratu ditu 

 

 

 

 

Barne eskariak 

indarra hartuko du 

eta hazkundea 

gidatuko du 

 

 

 

 

 

 

 

 

 

 

 

 

 

Ekonomiaren 

sektore guztiek 

bilakaera ona 

erakutsiko dute 

 

 

 

 

 

 

Enplegu gutxi 

sortuko da 

 

 

 

 

BPGaren hirugarren 

hiruhilekoko 

aurreikuspena 

baieztatu da 

 

 

 

Eusko Jaurlaritzaren Ogasun eta Finantza Sailak 2014rako eta 2015erako 

ekonomiaren hazkunde aurreikuspenak eguneratu ditu. Azken zenbatespen 

horren arabera, EAEko ekonomia %1,0 haziko da 2014an eta %1,7ra iritsiko 

da 2015ean. Beraz, aurreikuspenak ez dira aldatu duela bost hilabete egin 

zirenen aldean. Beheranzko arriskuak munduko ekonomiaren ingurunean 

daude oraindik eta mehatxu kezkagarrienak Euroguneko ekonomiaren 

susperraldiak erakusten duen ahultasuna eta Sirian, Iraken eta Ukrainian bizi 

diren tentsio geopolitikoak dira. 

 

Barne eskariaren ikuspegitik, datozen hiruhilekoetan bizitasun esanguratsua 

ezagutuko dela aurreikusten da, kontsumo pribatuaren eta inbertsioaren 

bilakaera positiboari esker. Familien gastua kontsumoan suspertuko da, 

kontsumitzaileen igurikimenak hobetuko direlako, konfiantza handiagoko 

testuinguru batean. Orobat, interes tasa apalek eta kontsumo prezioen maila 

txikiak lagunduko dute. Lan merkatuan espero den egoera hobeak ere 

kontsumo pribatua areagotuko du. Beste aldetik, barne eskariaren 

suspertzeak, esportazioen bultzadak eta kreditu bat lortzeko baldintzak 

hobetu izanak kapital eraketa gordinaren hazkundea bultzatuko dute. Kanpo 

eskariari dagokionez, EAEko ekonomiaren hazkundeari egingo dion ekarpena 

positiboa izango da kontuan hartu den denboraldi osoan, baina moteltzeko 

joera erakutsiko du. Esportazioek gorakada bat erakutsiko dute, Europako 

merkatuak sendotuko direlako eta gainontzeko merkatuek bizitasunari 

eutsiko diotelako. Inportazioak ere areagotuko dira, EAEko barne eskaria 

suspertuko den heinean. 

 

Eskaintzaren ikuspegitik, jarduera adar guztiek hazkunde erritmoa 

bizkortuko dute aztertu den denboraldia aurrera joango den neurrian. Izan 

ere, industria kanpo inguruneko bilakaeraren hobekuntzari eta barne 

eskariaren suspertzeari esker suspertuko da. Zerbitzuek ere bizitasuna 

erakutsiko dute eta hazkundea sendotuko du datozen hiruhilekoetan. 

Eraikuntzak, berriz, oso nabarmen leunduko du pairatzen duen narriadura 

eta aurreikusita dago 2015ean lehen hazkunde tasa positiboak lortuko 

dituela. Halakorik ez zen 2007tik gertatzen. 

 

Lan merkatuari buruzko oraingo aurreikuspenak lehenago argitaratu zirenak 

baino zertxobait baikorragoak dira. 2014an, enpleguaren batez besteko 

aldakuntza tasa %0,0 izatea espero da, baina %0,7ra igoko da 2015ean. 

Langabezia tasari dagokionez, aurten %15,3an kokatuko da eta %14,9ra 

jaitsiko da 2015eko batez bestekoan. 

 

Eustatek 2014ko hirugarren hiruhilekorako argitaratu dituen aurrerapena 

2014rako aurreikuspena egiaztatzen ari da. Hiruhilekoko kontu ekonomikoen 

datuen arabera, EAEko BPGa %1,3 hazi zen urte arteko tasan eta %0,4, 

berriz, hiruhileko artekoan. Bi tasa horiek bat datoz Ogasun eta Finantza 

Sailak hiruhileko horretarako egin duen aurreikuspenarekin. Enplegua %0,5 

hazi zen urte artekoan, espero zena (%0,3) baino gehiago. 

Iturria: Eustat (hiruhilekako kontu ekonomikoak) eta Ekonomia eta Plangintza Zuzendaritza. 

AURREIKUSPENAK  

4  DIRECCIÓN DE ECONOMÍA Y PLANIFICACIÓN   

Langabezia tasa berriro jaitsi zen hirugarren hiruhilekoan 

Urrian, euskal autonomia erkidegoko lan merkatua aztertzen duten bi inkesta 

nagusiak argitaratu ziren: Eustatek egiten duen BJA eta INEk osatzen duen 

BAI. Biak bat datoz EAEko langabezia tasa aurtengo hirugarren hiruhilekoan 

berriro gutxitu zela adierazteko orduan. Hain zuzen ere, bi estatistika 

eragiketa horiek seinalatzen dute oraingo atzeraldiaren langabezia tasa 

altuena 2014ko hasieran jaso zela, eta harez geroztik hurrengo bi 

hiruhilekoetan tasa hori jaitsi dela. BJAren arabera, langabezia tasa 

%14,5era murriztu da eta BAIk, berriz, %15,2an kokatu du bere 

zenbatespena. Beraz, bi estatistika horien artean zazpi hamarreneko tartea 

dago, azken urteetako baliorik txikienetako bat delarik, emaitzetan 

nolabaiteko bat egitea gertatu dela adieraziz. 

 

Datu orokorrean hauteman den bat egite hori bereziki azpimarragarria da 

gizonen langabezia tasan, urte hasieran bi puntutik gorako tartea baitzegoen 

bi estatistiken artean eta gaur egun hamarren bakar batera gutxitu baita. 

Zehazkiago adierazita, gizonen langabezia tasa %14,8 da Eustaten 

kalkuluetan eta %14,9, berriz, INErenetan. Emakumeei dagokienez, aldea 

puntu batekoa baino zabalagoa da. BAI inkestak gorabehera handiko 

ibilbidea marraztu du eta %15,6ra igo du tasa hori, baina BJA inkestak 

%14,3ra gutxitu du bere estimazioa, gizonena baino are biziagoa den 

moteltzeko prozesu garbi batean. 

 

Erakunde batek eta besteak zenbatetsi dituzten langabeen kopuruen arteko 

aldeak ere nabarmen gutxitu dira aurtengo hiruhilekoetan zehar. Izan ere, 

hirugarren hiruhilekoan BJAk lanik gabeko 151.800 pertsona zeudela 

estimatu zuen, Lanaren Nazioarteko Erakundeak (LANE) eman duen 

irizpideari jarraituz, hauxe baita lurraldeen arteko alderaketak egiteko oro 

har onartzen dena. BAIk, berriz, 155.000 lagunetara igo du bere kalkulua. 

Beraz, bien arteko diferentzia 3.200 pertsonakoa da bakarrik, %2 besterik 

ez, ikuspegi estatistiko batetik adierazgarria ez dena. Gogoratu behar da urte 

hasieran zegoen aldea 16.000 lagunekoa zela. Langabeen kopuruaren 

beherakada hori, neurri handi batean, lan merkatua utzi izanaren ondorioa 

da, eta ez, ordea, enplegu lortu izanarena. Hain zuzen ere, bi inkestek 

adierazten dute lan merkatuan parte hartzen dutenen kopurua murriztu dela 

urtea hasi zenetik. Jaitsiera zertxobait handiagoa da BAIren kasuan, 11.100 

lagunetara iristen baita, BJAren 5.400 pertsonen aldean. 

 

Inguruko ekonomiekin alderatuta, EAEko langabezia tasa Espainiako batez 

bestea baino zortzi puntu luze txikiagoa da, azken hau hirugarren 

hiruhilekoan %23,7an kokatu zelako, aurreko emaitzaren aldean ia puntu 

oso bat gutxitu zen arren. Euroguneko datua hiruhileko osoarentzat oraindik 

ezaguna ez bada ere, uztaileko eta abuztuko emaitzek seinalatzen dute 

%11,5aren inguruan ibiliko dela eta bigarren hiruhilekoaren aldean hamarren 

bakar bat jaitsiko dela. Horren ondorioz, EAEko langabezia tasa Euroguneko 

batez bestera hurbildu dela begi bistakoa da, nahiz eta oraindik, gutxienez, 

hiru puntuko aldea dagoen.  

Iturria: Eustat eta INE. 

LANGABEZIA  

KPI indizeak aldakuntza tasa negatiboak atzean utzi ditu 

INEk aurkeztu duen zenbatespenaren arabera, KPI indizeak irailean lau 

hamarrenetan igo zen aurreko hilekoko urte arteko datuaren aldean. Emaitza 

horrek amaiera ematen die kontsumoko prezioek bi hilabetez jarraian izan 

duten urte arteko jaitsierei. Zehazkiago adierazita, adierazle hori abuztuan 

jaso zuen %-0,3tik, hori izan baitzen 2009ko irailetik inoiz izan duen 

beherakadarik handiena, aurtengo iraileko %0,1era. Hala eta guztiz ere, 

indizeak gora egin duen arren, KPIak kontsumoaren eta ekonomia 

jardueraren ahultasuna ondo islatzen du oraindik. Inguruneko ekonomietan 

ere kontsumoko prezioek aldakuntza tasa txikiak jaso dituzte. Esate 

baterako, Estatuan batez besteko aldakuntza %-0,2 izan zen eta 

Eurogunean, berriz, urte arteko tasa %0,3an kokatu zen. 

 

Iraileko inflazioaren igoera, neurri handi batean, argindarraren eta elikagai 

freskoen salneurriek erakutsi zuten bilakaeraren ondorioa izan zen. Alde 

batetik, argindarraren tarifa abuztukoa baino garestiagoa izan zen, aurtengo 

lehen hiruhilekoari dagokion argiaren ordainketaren itzulketen zati bat 

abuztuan gauzatu zelako. Beste aldetik, landu gabeko elikagaien salneurriak 

ia hiru puntuko gorakada (abuztuko %-5,2tik iraileko %-2,4ra) ezagutu 

zuten hilabete horretan, hainbat ekoizkinek, hala nola fruta freskoenak eta 

lekari eta ortuari freskoak biltzen dituenak, gorantz egin zuten presioak 

baldintzatuta. 

 

Hala ere, argindarraren tarifak gora egin zuen arren, erregaien merkatzeak 

lagundu zuen energiako produktuen garestitzea moteltzen, nahiz eta talde 

horren urte arteko tasa %0,8ra igo zen, abuztuko %-0,1etik oso gora. Izan 

ere, petrolio gordinaren salneurria oso luzea izaten ari den beheranzko kiribil 

batean dago sartuta, azken aldiotan ezezagunak ziren gutxieneko prezio 

batzuk markatuz. Joera horren atzean, alde batetik, munduko ekonomia 

ahulduko den beldurra dago, eta, beste aldetik eta nagusiki, AEBek 

burujabetza energetikorantz eman dituzten urratsak daude, lehengai hori 

erauzteko martxan jarri dituzten teknika berriei esker, petrolio gordinaren 

eskari gehigarria oso modu nabarmenean areagotuz. Aurreko guztiaren 

ondorioz, garraioaren taldeak %-0,5eko urte arteko aldakuntza tasa jaso 

zuen irailean, abuztuan baino sei hamarren txikiagoa delarik. 

 

Kontuan hartuta KPIaren iraileko igoerak ekoizkin gorabeheratsuenetan 

(energian eta elikagai freskoetan) duela jatorria, hondar inflazioa abuztuko 

%-2,1etik iraileko %-0,4ra igaro zen. Horrek garrantzia berezia dauka 

etxebizitzen taldean, urte arteko tasa 1,5 puntutan gorarazi baitzuen 

(%1,4tik %2,9ra), lehenago aipatu den argindarraren garestitzearen 

ondorioz, eta baita janariak eta alkoholik gabeko edarien taldean ere, azken 

hau %-2,3tik %-1,1era igaro baitzen, oraindik balio negatibotan. Beste 

aldetik, inflazioaren gune egonkorra, azpiko inflazioa delakoa, hamarren 

bakar bat igo zen eta %0,2an dago kokatuta. Etxebizitzarekin batera, 

hezkuntza da %2,0ko erreferentzia gainditu duen talde bakarra. Beste 

muturrean, bost taldek prezioak jaitsi dituzte azken urtebetean. Beraien 

artean, komunikazioak dira gehien merkatu direnak. 

KPI talde nagusiak. 2014ko iraila 
Urte arteko aldakuntza tasak 

 Euskadi Espainia Eurogunea 

INDIZE OROKORRA 0,1 -0,2 0,3 

Janariak eta alkoholik gabeko edariak -1,1 -0,8 -0,2 

Edari alkoholdunak eta tabakoa -0,1 0,4 2,2 

Jantziak eta oinetakoak 0,1 0,1 0,6 

Etxebizitza 2,9 2,2 0,6 

Etxeko tresneria 0,0 -0,6 0,0 

Medikuntza 0,4 -0,4 1,1 

Garraioa -0,5 -1,0 -0,1 

Komunikazioak -5,9 -5,9 -3,3 

Aisia eta kultura -1,5 -2,0 0,1 

Hezkuntza 2,5 2,0 0,3 

Hotelak, kafetegiak eta jatetxeak 0,8 0,7 1,5 

Besteak 1,7 1,2 0,7 
 

 

Iturria: INE eta Eurostat 
 

INFLAZIOA 

Enpresen konfiantza galgatu da laugarren hiruhilekoan 
 

EAEko indizea 

Espainiakoren apur 

bat gainetik kokatu 

hiruhilekoari 

buruzko erantzunak 

Hasi berri den 

hiruhilekoari 

buruzko 

igurikimenak 

hobeak dira 

 

 

 

 

 

 

Ostalaritza eta 

merkataritza dira 

sektore baikorrenak 

 

 

 

INEk argitaratu duenez, enpresen konfiantza indize harmonizatuak jaitsiera 

txikia jaso zuen aurtengo laugarren hiruhilekoan, eta hirugarren hiruhilekoan 

lortu zuen 124,2ko baliotik 123,6ra apaldu du emaitza. Beraz, ezkortasun 

handixeagoa dago orain urte amaierari begira. Hala eta guztiz ere, adierazle 

hori aztertzeko orduan, perspektiba zabalagoa hartzen bada kontuan, 

goranzko joera garrantzitsua hautematen da azken bi urtekoan, seriearen 

hasieran (2013ko lehen hiruhilekoan) 100eko balioa izatetik lehenago aipatu 

den 123,6ra iritsi baita. Horren ondorioz, denbora horretan pilatutako 

hobekuntza 23,6 puntukoa da. Konfiantza berreskuratzeko prozesu hori 

Espainian ere gauzatu da, non adierazlea 123,2an kokatu baita, hots, 

EAEkoa baino apur bat beherago. Alde handia dago autonomia erkidegoen 

artean. Mutur batean, Balearrak (129,3) eta Kantabria (128,7) daude, gaur 

eguneko baikorrena direnak, eta bestean Valentzia (115,3), Murtzia (118,6) 

eta Madril (119,2) daude, ezkorrenak. 

 

Konfiantzaren EAEko adierazleak laugarren hiruhilekoan izan duen jaitsiera 

txikiaren arrazoia amaitu berri den hiruhilekoaren balorazio txarra da, -9,6tik 

-11,8ra igaro baita. Balantze hori lortzeko erantzun baikorrei (guztietatik 

%18,6) erantzun ezkorrak (%30,4) kentzen zaizkie. Gainontzeko guztiak, 

hots, erdia baino gehiago, normaltzat jotzen dira. Atzera pausu txiki hori 

eman den arren, kontuan hartu behar da aurreko hiruhilekoan goranzko 

mugimendu bizia nabaritu zela, -30,7 batetik aipatua izan den -9,6 

horretara. Beraz, laugarren hiruhilekoko datuak aurtengo lehen erdiko 

datuetatik urruntzeko eta hobekuntza finkatzeko balio du, nahiz eta oraindik 

emaitza ezkorra den, balio negatiboa lortu delako. EAEko -11,8 horren 

aldean, Estatuko batez bestean jaso den balioa -13,7 da. 

 

Adierazlearen beste osagaia hasi berria den hiruhilekoari buruzko 

igurikimenak dira. Atal horrek iritzien egonkortasuna islatu du oraindik apur 

bat negatiboa (-8,1) den panorama batean, nahiz eta serie estatistiko hau 

abiatu zenean jasotako lehen datuarekin (-51,0) alderatuta, oso 

itxaropentsua den. Agerian geratu denez, enpresen erantzunak etorkizun 

hurbilari buruz baikorragoak dira amaitu berri den iraganari buruzkoak baino. 

Hemen ere EAEko egoera Espainiako batez bestearena baino zertxobait 

hobea da, azken hau -12,8an kokatu zelako, aurreko balioa baino puntu bat 

okerragoa baita. 

 

INEk ez du datu gehiagorik eskaintzen autonomia erkidegoentzat, baina bai, 

ordea, Estatu osoarentzat, eta haietatik hainbat ondorio orokor atera 

daitezke. Sektoreetako erantzunei dagokienez, gaur eguneko jarduera adar 

baikorrena garraioa eta ostalaritza biltzen dituena da, beraren indizea 

130,9an dagoela. Ondoren, merkataritza dago (127,0). Beste muturrean, 

egoera ez da horren ona industriaren (119,3) eta bestelako zerbitzuen 

(120,6) erantzunetan, baina bi kasuetan konfiantzak nabarmen egin du 

hobera 2013ko hasieran jaso ziren erantzunekin alderatuta. 

Iturria: INE. 

 
 

 

KONFIANTZA 

Hazkunde ezberdina ekonomia eremu nagusietan 

2014ko hirugarren hiruhilekoko munduko ekonomiaren bilakaeraz gaur arte 

argitaratu diren datu ekonomiko nagusiek hedapen neurritsuko eszenategia 

erakusten dute, baina hazkunde hori ezberdina da eremuaren arabera eta 

beheranzko arriskuak daude. Hain zuzen ere, ekonomia adierazleek 

ahultasuna iradokitzen dute Eurogunean, baina sendotasun gehiago AEBetan 

eta Erresuma Batuan. Garatzen ari diren herrialdeetan, Asiako ekonomien 

gehikuntza erritmoak balio garrantzitsuetan egonkortzera jo du, baina 

Amerika Latinoan ekonomia jarduerak zalantzak sortzen ditu oraindik. 

 

Alde batetik, Txinako BPGa %7,3 garrantzitsu bat hazi zen, bat-bateko 

lurreratze baten arriskua uxatuz. Tasa horrek aurreko hiruhilekoan lortutako 

%7,5aren aldean nolabaiteko erritmo galera erakusten duen arren, 

analisigile gehienek espero zutena baino handiagoa da. Zehazkiago 

adierazita, hazkundearen oinarrian esportazioen bultzada bizia dago, 

Munduko Merkataritza Antolakundearen (MMA) arabera, aurtengo hirugarren 

hiruhilekoan bi zenbakitan (%13,0) hazi zirelako, eta baita industria 

ekoizpenaren eta aktibo finkoetan eginiko inbertsioaren hazkunde erritmo 

biziagoa ere. Asiako erraldoiaren sendotasunaren ondorioz, Munduko 

Bankuak berriki argitaratu duen txosten batean ziurtatu du Txina aurten 

izango dela munduko lehen potentzia, AEBak aurreratuz, erosteko ahalmen 

parekotasunean neurtuta. Halaber, inflazioak behera egin zuen berriro eta 

iraileko KPI indizea %1,8ra jaitsi zen. 

 

AEBetan, BPGa %2,3 hazi zen. Herrialde horretan, kontsumo pribatuaren 

egonkortasunak, egoitzaz bestelako inbertsioaren bultzadak eta gastu 

publikoaren gorakadak, azken honek 2010eko bigarren hiruhilekotik lehen 

aldiz hazkunde tasa positiboak jaso baitzituen, kanpo arloaren jaitsiera 

konpentsatu zuten. Lan merkatuak ere bat egin zuen ekonomia jardueraren 

sendotasunarekin eta irailean langabezia tasa %5,9ra jaitsi zen, 2009ko 

amaieran jaso zen %10etik etengabe beheratuz. Prezioak, berriz, 

kontrolpean daude. Bigarren hiruhilekoan gorantz egin bazuten ere, 

hirugarrenean beheranzko joera berreskuratu zuten. Hain zuzen ere, KPI 

indizea %1,7an zegoen irailean. 

 

Eurogunean, oraindik datu ofizialik egon ez arren, eskura dauden adierazleek 

seinalatzen dute ekonomia jarduera moteldu dela. Izan ere, argitaratu diren 

erregistroek iradokitzen dute inbertsioa ez dela oraindik finkatu, familien 

gastua ez dela suspertzen eta nazioarteko merkataritzaren ahultasunak ez 

duela uzten kanpo eskariak BPGaren gehikuntzari behar besteko bultzada 

ematea. Oraingoz, Espainiako ekonomia joera horretatik guztiz aldenduta 

dago eta, INEk argitaratu duen lehen kalkuluen arabera, %1,6 hazi zen 

hirugarren hiruhilekoan, hots, bigarrenean hazi zena baino hiru hamarren 

gehiago. Eurogunetik kanpo, Erresuma Batuak harridura sortu zuen %3,0ko 

hazkunde sendo bati esker. Ekonomia horretako lau sektore nagusien 

bizitasun indartsuak, bereziki zerbitzuen alorrekoarenak, azaltzen du 

gorakada hori.  

AEB-ETAKO TAULA MAKROEKONOMIKOA 

 2013 III 2013 IV 2013 2014 I 2014II 2014III 

BPG 2,3 3,1 2,2 1,9 2,6 2,3 

Kontsumo pribatua 2,3 2,8 2,4 2,2 2,4 2,3 

Inbertsio pribatua etxegintzan 14,5 6,9 11,9 3,5 1,2 -1,0 

Kontsumo eta inbertsio publikoa -2,4 -1,9 -2,0 -1,1 -0,7 0,4 

Esportazioak 3,0 5,1 3,0 2,8 3,9 4,6 

Inportazioak 1,2 2,5 1,1 3,1 3,8 3,2 

KPI 1,6 1,2 1,5 1,4 2,1 1,8 

Langabezia tasa 7,2 7,0 7,4 6,7 6,2 6,1 

 Iturria: BEA. 

 

HAZKUNDE EKONOMIKOA 

NDFk munduko hazkunde aurreikuspenak eguneratu ditu 2014rako eta 
2015erako 

Nazioarteko Diru Funtsak datozen urteetarako aurreikuspen ekonomiko 

berriak argitaratu ditu, urriko txostenean. Erakunde horren arabera, 

munduko barne produktu gordina %3,3 haziko da 2014an eta %3,8, berriz, 

2015. urtean. Hazkunde horren oinarrian, ekonomia aurreratuen gorakada 

txikia egongo da. Ekonomia horien artean, AEBak izango dira hazkundearen 

buruan egongo den herrialdea. Garapen bidean dauden merkatu gehienen 

bizitasunak ere ekarpen positiboa egingo dio gehikuntza globalari. Aurreko 

txostenaren emaitzekin alderatuta, NDFk orain uste du beheranzko arriskuak 

areagotu direla azken hilekoetan. Izan ere, kezka nagusia Ekialde Ertaineko 

eta Ukrainiako egoera geopolitikoan datza. Epe laburreko beste arrisku 

garrantzitsu batzuk finantza merkatuaren zuzenketari, moneta politika 

estatubatuarraren bilakaerari eta Euroguneko inflazio igurikimenen jaitsierari 

lotuta daude. Epe ertainean, ziurgabetasuna hazkunde potentzial apalean, 

ekonomia aurreratuen geldotasun iraunkorrean eta garapen bidean dauden 

ekonomia nagusietan gerta daitekeen bat-bateko moteltze batean fokatzen 

dira. 

 

2014an eta 2015ean, hazkunde erritmoa sendotuko da ekonomia aurreratu 

gehienetan, baina bizitasuna oso ezberdina izango da eremu batzuetan eta 

besteetan. Hain zuzen ere, ekonomia garatuen multzorako hazkundea 

%1,8an kokatzen da aurtengo urtean eta %2,3ra igoko da 2015ean. 

Dinamismo handiena AEBek lortuko dute, herrialde horretan susperraldia 

finkatzeko behar diren baldintzak ematen direlako. Eurogunean, susperraldia 

ahula izango da, krisia eragin zuten arazoak desagertuko diren heinean. 

Europako diru batasunean, Frantziako eta Alemaniako ekonomien 

aurreikuspenek nozitu duten beheranzko zuzenketa azpimarratu behar da. 

Azkenik, Japonian hazkunde erritmo apalak, baina egonkorrak, aurreikusten 

dira txosten horretan. 

 

Azaleratzen ari diren ekonomiei dagokienez, oraingo aurreikuspenek %4,4ko 

gehikuntza espero dute 2014rako eta %5,0aren ingurukoa, berriz, 

2015erako. Bilakaera horren atzean, barne eskariaren sendotasuna eta 

kanpo eskariaren susperraldia daude, azken hau ekonomia aurreratuen 

hazkundea bizkortuko delako. Hala eta guztiz ere, aurreikuspen horiek 

beherantz zuzendu dira NDFren azken txostenetan eta zuzenketa horren 

oinarrian, eremu batzuetan dauden egiturazko desoreka makroekonomikoak 

daude. 

 

NDFren arabera, ekonomia garatuetan dagoen geldotasuneko eta hazkunde 

potentzial apaleko arriskuari aurre egiteko barne eskaria sustatuko duten 

neurriak hartu behar dira eta eskaintza piztuko duten erreformak egin. Beste 

aldetik, garapen bidean dauden ekonomiek egiturazko arazoak konpondu 

behar dituzte eta erreforma sakonak abiarazi. Halaber, AEBetako moneta 

politikaren ondorioak eta finantza merkatuetan, oro har, gertatzen ari diren 

aldaketak jorratu behar dira.  

NDF-REN AURREIKUSPEN EKONOMIKOA 

 
 Oraingoak 

Aurreko txostenarekiko 
aldeak 

2013 2014 2015 2014 2015 

Munduko ekonomia 3,3 3,3 3,8 -0,1 -0,2 

Ekonomia garatuak 1,4 1,8 2,3 0,0 -0,1 

 AEB 2,2 2,2 3,1 0,5 0,0 

 Eurogunea -0,4 0,8 1,3 -0,3 -0,2 

 Alemania 0,5 1,4 1,5 -0,5 -0,2 

 Frantzia 0,3 0,4 1,0 -0,4 -0,5 

 Italia -1,9 -0,2 0,8 -0,5 -0,3 

 Espainia -1,2 1,3 1,7 0,1 0,1 

 Erresuma Batua 1,7 3,2 2,7 0,0 0,0 

 Japonia 1,5 0,9 0,8 -0,7 -0,2 

Garapen bidean dauden ekonomiak 4,7 4,4 5,0 -0,1 -0,2 

 Txina 7,7 7,4 7,1 0,0 0,0 

 India 5,0 5,6 6,4 0,2 0,0 

Iturria: NDF. Munduko ekonomiaren aurreikuspenak.   

AURREIKUSPENAK  

EAEko ekonomiaren adierazle nagusiak 
 

 2011 2012 2013 Azken datua Urte arteko tasa 

JARDUERA      

IPI   .....................................................  4,1 -5,9 -3,2 14ko abuztua 8,0 

- Bitarteko ondasunak ........................  5,8 -7,4 -2,5 14ko abuztua 10,5 

- Ekipamendurako ondasunak .............  11,2 -6,1 -3,3 14ko abuztua 15,2 

- Kontsumoko ondasunak ...................  -0,1 -4,1 -5,1 14ko abuztua -1,5 

- Energia  .........................................  -7,6 -2,8 -2,4 14ko abuztua 2,3 

Industria jardueraren indizea (IJI)(*)   .....  0,5 -6,0 -2,1 14ko abuztua -6,0 

Ekoizteko ahalmenaren erabilera (%)(*)  ..  75,1 74,2  71,7 14ko IV hiru 76,9 

Eskari zorroa(*) .....................................  -25,4 -45,4 -46,3 14ko urria -31,9 

Industria giroaren indizea .......................   -12,5 -22,9 -21,2 14ko urria -13,2 

Etxebizitza libreen salneurria €/m2 ...........  2.586,8 2.523,5 2.504,7 14ko I hiru -4,5 

Salmenten indizea prezio iraunkorretan      

Azalera handikoak prezio iraunkorretan   -5,7 -3,2 -1,0 14ko iraila -0,9 

BMI txikizkakoa prezio iraunkorretan .....  -3,8 -5,2 -4,5 14ko II hiru 0,4 

Zerbitzu g/koiuntura-ind. Prezio iraunkorrak -3,9 -6,3 -5,0 14ko II hiru 1,4 

Esportazioak  .........................................  17,9 -3,5 -0,3 14ko II hiru -0,6 

Energiaz bestelakoak  ..........................  14,7 -2,2 0,6 14ko II hiru -3,6 

Inportazioak  .........................................  10,9 -8,9 1,8 14ko II hiru 10,2 

Energiaz bestelakoak ...........................  9,7 -18,2 -0,2 14ko II hiru -0,1 

Turismoen matrikulazioak  ......................  -26,4 -13,3 8,0 14ko iraila 27,7 

Zamaketarako ibilgailuen matrikulazioa ....  -19,3 -42,9 7,0 14ko iraila -21,5 

Aireko trafikoa .......................................  2,5 3,1 -9,1 14ko iraila 10,1 

Hoteletan igarotako gaualdiak .................  6,7 1,0 -3,1 14ko iraila 7,6 

LAN KOSTUAK      

Soldaten igoera:      

- Indarrean dauden hitzarmenak .........  3,6 2,7 1,3 14ko abuztua 0,8 

- Urtean zehar sinatutakoak................  3,4 2,0 1,1 14ko abuztua 0,5 

Lan kostuak       

- Kostu guztiak .................................  0,6 0,7 1,7 14ko II hiru 1,2 

- Soldata kostu guztiak  .....................  0,2 0,7 1,4 14ko II hiru 0,1 

- Bestelako kostuak ...........................  1,9 0,7 2,5 14ko II hiru 4,4 

(*) Balioak. 

Iturria: Eustat, Iberdrola, Trafiko Zuzendaritza Nagusia, Lan Harremanen Kontseilua, Industria Ministerioa, INE, Aduana eta Zerga 

Berezietako Saila eta Enplegu eta Gizarte Politiketako Saila. 

EAEko ekonomiaren aldagai nagusiak  
 

 2011 2012 2013 Azken datua Urte arteko tasa 

PREZIOAK      

KPI indize orokorra: 3,1 2,3 1,6 14ko iraila 0,1 

- Azpiko inflazioa  .........................  1,8 1,5 1,6 14ko iraila 0,2 

- Hondar inflazioa  ........................  9,5 6,1 1,4 14ko iraila -0,4 

EBrekiko aldea  .............................  0,1 -0,4 0,1 14ko iraila -0,3 

IPRI  ............................................  8,1 2,4 -0,6 14ko iraila -0,4 

- Bitarteko ondasunak...................  6,5 0,2 -1,3 14ko iraila 0,0 

- Kontsumoko ondasunak ..............  3,1 1,8 0,0 14ko iraila -0,4 

- Ekipamendurako ondasunak ........  1,5 1,2 1,3 14ko iraila -0,2 

- Energia  ....................................  21,7 7,8 -1,8 14ko iraila -1,7 

LAN MERKATUA      

BJA       

Parte hartzaileak ...........................  0,4 -1,8 2,1 14ko III hiru -0,1 

Partaidetza tasa .............................   56,0 55,1 56,6 14ko III hiru 57,0 

Landunak  .....................................  -1,4 -2,9 -0,8 14ko III hiru 0,0 

Enplegu tasa guztira ......................  50,0 48,6 48,5 14ko III hiru 48,8 

Gizonen enplegu tasa .....................  56,0 53,9 53,7 14ko III hiru 53,7 

Emakumeen enplegu tasa ...............  44,3 43,7 43,6 14ko III hiru 44,1 

Langabezia tasa guztira ..................  10,8 11,8 14,3 14ko III hiru 14,5 

Gizonen langabezia tasa .................  11,2 12,1 14,8 14ko III hiru 14,8 

Emakumeen langabezia tasa ...........  10,3 11,4 13,8 14ko III hiru 14,3 

Gazteen langabezia tasa .................  23,9 31,2 39,1 14ko III hiru 37,9 

BAI       

Parte hartzaileak ...........................  1,3 -2,0 -2,1 14ko III hiru -1,2 

Landunak  .....................................  -0,6 -5,6 -3,2 14ko III hiru 0,3 

Langabezia tasa .............................  12,3 15,6 16,6 14ko III hiru 15,2 

INEM       

Langabeak  ...................................  9,7 11,9 8,0 14ko iraila -3,9 

GIZARTE SEGURANTZA      

Afiliatuak  .....................................  -0,6 -2,4 -3,2 14ko iraila 0,8 

      

 

Iturria: Eustat, INE, Gizarte Segurantza eta SEPE  

Euskal Autonomia Erkidegorako urteko aurreikuspenak 
 

 

Iturria: Ekonomia eta Plangintza Zuzendaritza (2014ko urria), Hispalink (2014ko uztaila), Confebask (2014ko uztaila), BBVA (2014ko 

urria), Laboral Kutxa (2014ko uztaila) eta CEPREDE (2014ko urria). 

 

 

 

EAErako aurreikuspenak hiruhilekoka (2014ko urria) 

 

 

 
2014 

2014 
2015 

2015 

III IV I II 

BPG (m.p.) ..............................................  1,3 1,5 1,0 1,6 1,7 1,7 

ESKARIA    

Barneko azken kontsumoa ............................................  0,7 0,7 0,8 0,9 1,0 1,1 

Familien kontsumoa .....................................................  1,1 1,1 1,0 1,3 1,4 1,5 

Administrazioaren kontsumoa .......................................  -1,0 -0,7 0,0 -0,2 -0,1 0,1 

Kapital eraketa gordina  ...............................................  1,2 2,1 0,5 2,8 3,5 3,6 

Barne eskariaren ekarpena  ..........................................  0,9 1,1 0,8 1,4 1,5 1,6 

Kanpo arloaren ekarpena  .............................................  0,4 0,4 0,3 0,2 0,2 0,1 

ESKAINTZA    

Lehen arloa.................................................................  7,3 5,5 4,8 2,2 0,0 0,7 

Industria ....................................................................  1,3 2,1 1,2 2,6 2,7 2,8 

Eraikuntza  .................................................................  -1,0 -0,7 -1,1 -0,1 0,1 0,3 

Zerbitzuak ..................................................................  1,3 1,5 1,1 1,5 1,6 1,6 

Balio erantsi gordina ....................................................  1,3 1,6 1,0 1,6 1,7 1,7 

Ekoizkinen gaineko zerga garbiak                1,2 1,0 1,1 1,2 1,4 1,4 

GOGORATZEKOAK    

 BPG nominala ...........................................  1,3 1,6 1,1 2,2 2,6 2,7 

 Hiruhilabete arteko BPGa ...........................  0,4 0,4 --- 0,4 0,5 --- 

BPGren deflatorea  ................................................  0,0 0,1 0,1 0,6 0,9 1,0 

Enplegua  .............................................................  0,3 0,4 0,0 0,6 0,6 0,7 

Langabezia tasa  ...................................................  15,2 15,4 15,3 15,2 14,9 14,9 

Iturria: Ekonomia eta Plangintza Zuzendaritza.

 
PIB 

 
PIB 

2014 2015 2014 2015 

Eusko Jaurlaritza ...............................................   1,0 1,7 BBVA ..............................................................   1,1 1,8 

Hispalink (BEGaren aldak. tasa) ..........................  1,1 1,7 Laboral Kutxa ...................................................   1,1 1,5 

Confebask ........................................................   1,2 --- CEPREDE……………………………. 0,7 2,0 

Espainiako ekonomiarentzat eginiko aurreikuspenak  
 

 

Iturria: FUNCAS, Ekonomia eta Ogasun Ministerioa, CEPREDE, ELGE, NDF, Europar Batzordea, The Economist eta Consensus Forecast. 

AFI: Analistas Financieros Internacionales; ICAE-UCM: Instituto Complutense de Análisis Económicos-Madrileko Unibertsitate 

Konplutentse; ICO: Instituto de Crédito Oficial; IEE: Instituto de Estudios Económicos; IFL-UC3M: Flores de Lemus Institutua-Carlos III 
Unibertsitatea Madril; NDF: Nazioarteko Diru Funtsa; E. Batzordea: Europar Batzordea;NDF:Nazioarteko Diru Funtza; ELGE: Ekonomia 

Lankidetza eta Garapenerako Erakundea. 

 

 
Hiruhilabetekako aurreikuspenak Espainiako ekonomiarentzat  

 
 

 
2014 

2014 
2015 

III IV I II III 

BPG  .............................................................  1,6 1,8 1,3 1,8 1,8 1,9 

Kontsumo pribatua .........................................  2,1 1,8 2,0 1,6 1,4 1,6 

Kontsumo publikoa .........................................  -0,7 -0,5 -0,1 -0,5 -0,5 -0,3 

Kapital finkoaren eraketa gordina  ....................  2,1 2,4 1,1 2,4 2,8 3,7 

 - Aktibo finko materialak  ...............................  2,0 2,3 0,9 2,2 2,7 3,5 

  - Eraikuntzan  ..........................................  -1,1 0,6 -3,2 1,7 2,5 3,1 

  - Ekipamendurako ondasunetan  .................  7,1 5,2 7,9 3,0 2,9 4,2 

  - Landutako aktiboetan  .............................  1,1 -0,7 1,6 -2,3 -0,1 2,9 

 - Aktibo finko inmaterialak  .............................  3,2 3,3 3,3 3,8 4,2 5,5 

Barne eskari erreala ........................................  1,6 1,5 1,4 1,4 1,3 1,5 

Esportazioak  .................................................  3,0 4,4 4,1 5,0 6,0 6,5 

Inportazioak  .................................................  3,3 3,6 4,8 3,9 4,8 5,6 

Iturria: CEPREDE.  

 
BPG 

 
BPG 

2014 2015 2014 2015 

AFI   ..............................  1,3 1,9 La Caixa  .........................  1,2 1,7 

BBVA  ................................  1,3 2,3 Repsol  ............................  1,4 2,0 

Bankia  ..............................  1,3 2,0 Santander  ......................  1,3 2,1 

Catalunyacaixa 1,2 1,9 BATEZ BESTEA  ................  1,3 2,0 

Cemex  ..............................  1,3 2,0 Gobernua (2014-09)  ........  1,3 2,0 

CEPREDE-UAM 1,3 2,0 Espainiako Bankua (2014-10) 1,3 2,0 

FUNCAS  .............................  1,3 2,2 Europar Batzordea (2014-05) 

 .........................................  
1,1 2,1 

ICAE-UCM  ..........................  1,3 2,2 NDF (2014-10)  .................  1,3 1,7 

IEE  ...................................  1,4 1,9 ELGE (2014-09) ................  1,2 1,6 

IFL-UC3M  ..........................  1,1 1,9 The Economist (2014-10) 1,2 1,7 

Intermoney  .....................  1,2 2,2 Consensus Forecast (14-10) 1,3 1,9 

Nazioarteko ekonomiari buruzko aurreikuspenak 
 

 

Herrialdea edo 
eremua 

Erakundea 
Aurreikuspenaren 

data 

2014 2015 

Azkena Aurrekoa Azkena Aurrekoa 

AEB  The Economist 2014ko urria 2,2 2,0 3,0 3,0 

 Consensus Forecast 2014ko urria 2,2 2,1 3,1 3,1 

 ELGE 2014ko iraila 2,1 2,6 3,1 3,5 

 NDF 2014ko urria 2,2 1,7 3,1 3,0 

 Europar Batzordea 2014ko maiatza 2,8 2,9 3,2 3,2 

Japonia The Economist 2014ko urria 1,0 1,3 1,2 1,2 

 Consensus Forecast 2014ko urria 1,1 1,5 1,2 1,2 

 ELGE 2014ko iraila 0,9 1,2 1,1 1,2 

 NDF 2014ko urria 0,9 1,6 0,8 1,1 

 Europar Batzordea 2014ko maiatza 1,5 1,6 1,3 1,3 

Erresuma Batua The Economist 2014ko urria 3,1 3,2 2,7 2,8 

 Consensus Forecast 2014ko urria 3,1 3,1 2,6 2,6 

 ELGE 2014ko iraila 3,1 3,2 2,8 2,7 

 NDF 2014ko urria 3,2 3,2 2,7 2,7 

 Europar Batzordea 2014ko maiatza 2,7 2,5 2,5 2,4 

Europar Batasuna  Europar Batzordea 2014ko maiatza 1,6 1,5 2,0 2,0 

 NDF 2014ko urria 1,4 1,6 1,8 1,8 

Eurogunea The Economist 2014ko urria 0,8 0,9 1,3 1,3 

 Consensus Forecast 2014ko urria 0,8 1,0 1,2 1,5 

 ELGE 2014ko iraila 0,8 1,2 1,1 1,7 

 NDF 2014ko urria 0,8 1,1 1,3 1,5 

 Europar Batzordea 2014ko maiatza 1,2 1,2 1,7 1,8 

Alemania The Economist 2014ko urria 1,5 1,7 1,7 1,8 

 Consensus Forecast 2014ko urria 1,4 1,9 1,5 2,0 

 ELGE 2014ko iraila 1,5 1,9 1,5 2,1 

 NDF 2014ko urria 1,4 1,9 1,5 1,7 

 Europar Batzordea 2014ko maiatza 1,8 1,8 2,0 2,0 

Frantzia The Economist 2014ko urria 0,4 0,5 1,0 1,0 

 Consensus Forecast 2014ko urria 0,4 0,7 0,8 1,2 

 ELGE 2014ko iraila 0,4 0,9 1,0 1,5 

 NDF 2014ko urria 0,4 0,7 1,0 1,4 

 Europar Batzordea 2014ko maiatza 1,0 1,0 1,5 1,7 


